
Leikskólinn lokar 

Leikskólinn er lokaður 4 virka daga á ári vegna skipulags, námskeiðs og 

undirbúnings fyrir starfið. Þeir eru auglýstir með 3 vikna fyrirvara.       

 

Að heilsa og kveðja 

Það er mikilvægt að barninu finnist það vera velkomið í leikskólann og að 

foreldrar séu sáttir.  Við leggjum mikla áherslu á að taka vel á móti hverju 

barni og biðjum foreldra að fylgja því alla leið til kennara. Þegar barnið er 

sótt er ekki víst að deildarstjóri  eða hópstjóri barnsins sé við. Gefum 

barninu tækifæri til að kveðja vel, ljúka við það sem það er að gera og kasta 

kveðju á þann kennara sem hefur umsjón á þeim tíma. Við reynum að láta 

öll skilaboð ganga vel á milli heimilis og skóla og bendum líka á símann. 

 

 

               

 

 

 

 

 

 

 

 

 

 

 

 

 

 

 

 

 

Háteigsvegur 33    Skrifstofa: 511-1126                      

105 Reykjavík     Starfsfólk: 511-1125                 

klambrar@leikskolar.is  

 

 

 

 

 

 

 

 

Klambrar eru 4 deilda leikskóli þar sem eru 86 börn frá 1 árs til 6 ára. Leikskólinn 

er til húsa á jarðhæð stúdentagarða BÍSN og var opnaður í maí 2002. Deildirnar 

heita Hlíð, Holt, Tún og Teigur og eru 1 til 2 árgangar á hverri deild. Rekstaraðili 

er Reykjavíkurborg.  Leikskólastjóri er Hanna Halldórsdóttir og 

aðstoðarleikskólastjóri er Þóra Þorvaldsdóttir. 

 

 

 

 

Klambra andinn 

Í fyrsta lagi: Öryggi og traust                                                                                                                                    

Af öllum þeim mætti (sem nær þó ekki út fyrir mannleg mörk) reynum við að 

skapa þannig umhverfi  í leikskólanum að börnin finni til öryggis.  Börnin 

tilheyra sínum litla hóp sem hefur sinn kennara, sinn stól við sitt borð og 

rammi dagsins er alltaf eins.  Einstaklingurinn fær að njóta sín innan hópsins 

og kennarinn fylgist grannt með þörfum og líðan hvers einasta barns.  Traust 

verður að ríkja á milli heimilis og skóla og foreldrar og kennarar leggja allt 

kapp á að svo sé með gagnkvæmri virðingu og kurteisi í samskiptum sín á 

milli. 

Í öðru lagi: Starfsgleði og jákvæðni                                                                                                                          

Okkur ber skylda til þess að skapa börnunum gleðirikt umhverfi þar sem þau 

finna sína starfsgleði í leiknum. Kennarar skuldbinda sig til þess að vinna að 

því ,,af öllu hjarta og heilum hug“ að björtu hliðarnar ráði ríkjum og þá er 

fullvíst að nám barnanna verður þroskandi og gefandi. 

Í þriðja lagi: Gagnrýnin og skapandi hugsun                                                                                                          

Við bjóðum börnunum upp á leikefni sem gefur þeim tækifæri til þess að 

njóta sínna meðfæddu hæfielika til þess að skapa leikinn sjálf. Því er lítið um 

hefðbundin leikföng sem fela í sér fyrirframgefnar lausnir. 

Klambrar 
Námskrá 

Hlíð   1 – 2 ára   s: 511-1173  Tún      3 – 4 ára    s: 511-1158 

Holt   2 – 3 ára   s: 511-1159  Teigur  5 – 6 ára   s: 511-1174 

Skólinn er lífið sjálft en ekki undirbúningur fyrir það.                                                                                                                                                                                                                                                                                                                                                                                                                                                                

John   Dewey 



Dvalartími 

Við upphaf dvalar er gerður skriflegur samningur við foreldra um vistunartíma.  

Við biðjum foreldra að virða þennan samning því að fjöldi starfsmanna er miðaður 

við viðveru barnanna.  Ef þörf er á breytingum þá vinsamlegast hafið samband við 

leikskólastjóra.  Uppsögn á dvalarsamningi eða breytingar miðast við fyrsta dag 

hvers mánaðar og þarf að gera með mánaðarfyrirvara. 

 

Barngildi 

Fjöldi starfsmanna fer eftir fjölda og aldri barna. Á bak við hvern kennara eru 8 

barngildi. 

 
Aldur barna  barngildi  fjöldi pr.kennara að jafnaði    

5 ára   0,8 barngildi  10 börn 

4 ára   1,0 barngildi  8 börn 

3 ára   1,3 barngildi  6 börn 

2 ára   1,6 barngildi  5 börn 

1 árs   2,0 barngildi  4 börn 

 

Leikskólagjöld 

Greitt er fyrirfram einn mánuður í senn. Hægt er að fá sendan greiðsluseðil, greiða 

með kreditkorti eða greiðsluþjónustu.  Innheimta fer fram hjá Menntasviði. 

 

Máltíðir 

Boðið er upp á morgunverð kl. 8:15 – 9:00.  Hádegisverður er kl. 11:00 hjá yngstu 

börnunum og kl. 12:00 hjá þeim eldri. Nónhressing er kl.14:15 hjá yngri en kl. 

15:00 hjá þeim eldri. Í boði er hefðbundinn heimilismatur með úthugsuðu 

næringargildi. Ath. Að ekki er gefið lýsi í leikskólanum vegna ofnæmisbarna. 

 

Sumarfrí 

Leikskólinn er lokaður í a.m.k. 2 vikur. Dagsetningar eru ákveðnar í kjölfar 

skoðanakönnunar meðal foreldra og eru þær vikur valdar sem flestir velja. Öll börn 

þurfa að taka 4 vikur samfellt í frí. Ef 16 börn eða fleiri geta ekki nýtt sér 

lokunartímann í frí er haft opið. Dagsetningar lokunar eru tilkynntar í lok febrúar. 

 

Aðlögun 

Foreldrar skyldu reikna með u.þ.b. viku til aðlögunar í leikskólanum. Þarfir hvers 

barns eru metnar ásamt foreldrum og áætlun um aðlögun gerð í samráði við 

foreldra og kennara. Munið að hæg aðlögun er árangursríkari en hröð. 

 

 

 

 

 

Afmæli 

Afmælisbarnið er í aðalhlutverki á deginum sínum. Það er flaggað fyrir því og 

sungið og það krýnt með kórónu. Barnið fær forgang í ýmsum verkum sem þykir 

upphefð að fá að sinna s.s. að velja fyrst eða hjálpa til við þau störf sem til falla. Á 

vinafundi á föstudögum eru afmælisbörnin kölluð upp, þau fá gullskikkju og allir 

syngja fyrir þau afmælissönginn. 

 

Ofnæmi 

Mikið er um að börn séu með ýmiskonar ofnæmi. Allt frá lítilvægum tilfellum að 

bráðaofnæmum sem eru lífshættuleg. (Það er ein ástæðan fyrir því að ákveðið var 

að hafa afmælin ,,neyslufrí“) Klambrar hafa sýnt afburða leikni í því að koma til 

móts við þarfir allra barna. Við biðjum ykkur um að sýna þá tillitsemi að börnin 

komi ekki með neitt matarkyns með sér í skólann. 

 

Veikindi 

Leikskólinn getur ekki tekið á móti veikum börnum og ef börnin geta ekki notið 

leikskólaverunnar vegna líkamlegrar vanlíðan eða grunur leikur á smithættu þá eru 

þau send heim. Eftir veikindi mega börn vera inni í 1-2 daga. Ef um alvarleg 

veikindi hefur verið að ræða þá eru að sjálfsögðu gerðar undantekningar. Ef börn 

eru fjarverandi vegna veikinda í mánuð samfleytt er felldur niður helmingur gjalds. 

Veikist barn eða slasist á leikskólanum er strax haft samband við foreldra og 

brugðist við hverju tilfelli eftir bestu vitund. Leikskólinn greiðir fyrir komu á 

heilsugæslu ef barn slasast í skólanum, foreldrar koma með reikninginn til 

leikskólastjóra sem svo endurgreiðir þeim. Ekki eru gefin lyf í leikskólanum nema 

um sé að ræða lyf sem þarf að taka að staðaldri eða astmalyf. Trúnaðarlæknir barna 

í leikskólum Reykjavíkur er Katrín Davíðsdóttir. 

 

Fatnaður 

Það er miklvægt að börnin séu í þægilegum fötum sem þola málningarslettur og 

hefta ekki hreyfingar þeirra. Leikskólinn tekur ekki ábyrgð á fatnaði barnanna. 

Börnin verða að hafa með sér aukaföt og allt verður að vera vel merkt 

viðkomandi barni. Hvert barn þarf að hafa í tösku sinni: 

 

Bleyjur og snuð fyrir þá sem þess þurfa. Aukaföt í körfu, tvennt af öllu 

  

Nærföt /samfella  Til útiveru: 

 Sokkabuxur   pollagalli 

 Sokkar    tvennir ullarsokkar 

 Peysa    tvennir til þrennir vettlingar 

 Buxur    snjógalli, húfa, stígvél, kuldaskór 

     Þykk peysa/flíspeysa, flísbuxur 

Að tillögu foreldrafélagsins eru ómerkt föt tekin reglulega og gefin eða hent. 



Foreldrafélag er starfandi við skólann. Í stjórn Foreldrafélags Klambra 

sitja 6 foreldrar sem eru kosnir á foreldrafundi að hausti. Það er 

nauðsynlegt að í ráðinu séu foreldrar frá hverri deild. Tilgangur 

félagsins er að styrkja samband heimila og skóla og gefa lífinu  lit. 

Foreldrar ganga sjálfkrafa í félagið og fá senda rukkun heim. Það er 

ekki skylda að vera í foreldrafélaginu 

 

Foreldraráð er skipað a.m.k. þremur foreldrum sem hafa samráð við 

leikskólann um innra starf leikskólans. 

Foreldrafundir eru a.m.k. einu sinni á ári, oftast að hausti. 

Einkasamtöl við kennara barnsins eru tvisvar á ári, haust og vor. 

Leikskólastjóri og kennarar eru auk þess alltaf tilbúnir til þess að setjast 

niður með foreldrum. 

 
Aðeins það sem besta og vitrasta foreldri vill barni sínu til handa  
er nógu gott fyrir það. 

             John Dewey 

 

Klambrar.is 

Leikskólinn er með heimasíðu. Við reynum af fremsta megni að hafa 

hana lifandi og virka. Þar má sjá myndir frá starfinu ásamt ýmsum 

upplýsingum um daglegt líf í leikskólanum.  

 

Bugða – leikskólar sem læra með börnum 

Bugðuleikskólarnir samanstanda af Klömbrum, Brákarborg, Garðaborg 

og Rauðhól. Þessir leikskólar hafa sett sér sameiginleg markmið um 

uppeldisstarf og starfsmannastefnu. Uppeldiskenningar sínar sækja þeir 

til bandaríska heimspekingsins og menntafrömuðarins John Dewey. 

Starfsaðferðir eru sóttar til bandaríska uppeldisfræðingsins Caroline Pratt 

sem er höfundur einingakubbanna sem eru eitt helsta náms- og kennsluefni 

Bugðu skólanna. 

 
 
 

  Allt gott í veröldinni verður rakið til góðs uppeldis. 
                                               Immanuel Kant 
 


